
Жлобін, 2020
 Пазакласнае мерапрыемства
ў рамках  тыдня беларускай мовы і літаратуры
“Самы пісьменны клас”
для вучняў 7 класаў

Мэта: стварыць педагагічныя ўмовы для праверкі і пашырэння ведаў па асноўных пытаннях правапісу.
Задачы: развіваць у вучняў кемлівасць, пачуццё слова; фарміраваць уменне творчага прымянення ведаў; выхоўваць цікавасць да тэорыі і практыкі мовы, культуры маўлення.
Абсталяванне: карткі-заданні для кожнага этапу віктарыны, граматы для пераможцаў.
Ход мерапрыемства

Уступнае слова настаўніка.
- Добры дзень! Мне вядома, што многія з вас любяць розныя віды спорту, з ахвотай займаюцца фізічнай культурай. І гэта выдатна, бо спорт – гэта заўсёды здароўе, атмасфера спаборніцтва, добры настрой. Сёння мы праводзім віктарыну, дзе будуць свае старты і фінішы, перамогі і, магчыма, няўдачы. Але ўсіх нас аб’ядноўвае агульнае жаданне многа ведаць і ўмець, а гэта галоўнае на шляху да ведаў.
У віктарыне ўдзельнічаюць чатыры каманды. Кожная выбірае сабе назву, выцягваючы адпаведны лісток. (“Грамацеі”, “Мовазнаўцы”, “Патрыёты”, “Беларусы”) Прадстаўляю вашай увазе членаў журы, якое будзе сачыць за ходам віктарыны.
· Вашай увазе прапануецца 9 стартаў, заданні якіх трэба выканаць. Перамагае тая каманда, якая хутчэй і правільней выканае заданні ўсіх стартаў.
· Падрыхтуйцеся да кросу
І алоўкі ўсе вазьміце.
Прапаную вам задачы – 
Вы ж старайцеся , рашыце!

Старт першы “Моўныя прапорцыі”
1. Жыццё : шыццё = ? : сала.
2. Плод : плот = паз : ?
3. ? : жар = каса : каза.
4. Гром : хром = ? : прама.
5. Шаль : ? = хол : гол.

Старт другі “Крыжаванка”
1. Тавары, прызначаныя для перавозкі.
2. Лётчык.
3. Жук-шкоднік, які грызе кару і драўніну.
4. Працяглая гаворка аднаго чалавека.
5. Узнагарода пераможцу ў якім-небудзь спаборніцтве.
6. Намеценая ветрам гурба снегу.
7. Участак зямлі, засаджаны агароднінай.
8. Гераічны, самаадданы ўчынак.

Старт трэці “Пісьменны”

Устаўце патрэбныя літары.
Сп..вак, вас..мнаццаты,по..с,эпіт..т,с..рдэчны,с..рца,р..дыска, кар..спандэнт, ц..гляны,міл..ярд,ван..а,м..лодыя,камп’ют..р,пя..чаны,..часлівы,кал..ндар,перакла..чык, з..л..наваты, з..л..ніна, л..снічы, па..пісаць, ра..сыпаць, б..сколерны. 
  
Старт  чацвёрты “ Перакладчыкі””

Да рускіх слоў на тэму “Школа” падбярыце беларускія адпаведнікі
Тетрадь Учебник Карандаш Доска Вопрос Дневник Учитель Мел Бумага Ученик  Словарь

Старт пяты “Разгадай-ка!”
Кожнай камандзе па чарзе  загадваюцца загадкі, за правільны адказ каманда зарабляе 1 бал.
1. Кожны дзень са зброяй гэтай
Я палюю на катлеты.
З першай спробы ў іх пацэліць
Вастразубы мой… (Відэлец)
2. Каляровыя браткі
Носяць з дрэва кажушкі.
Мы завострым ім галоўкі,
Каб маглі пісаць…(Алоўкі)
3. Уночы ціхенька бурчыць,
А зранку пеўнем пракрычыць.
Каб не праспаў я, сочыць пільна
Надзейны сябра – мой …(Будзільнік)
4. Хоць не куст – лісткі скідае:
Дзень наступны адзначае.
Ліст апошні ападзе – 
Новы год да нас ідзе. (Каляндар)
5. Будзе дождж – ды што за страх, 
Я нясу з сабою дах!
Як пачую кропляў звон,
Раскрываю… (Парасон)
6. Колькі нашае радні
Сабірае ён на дні:
Той – з відэльцам, гэты – з місай,
Ну а той – з вялікай лыжкай. (Стол)

Старт шосты “Шыфроўка”
Расшыфруйце беларускую прыказку.

 Адказ: Навука вочы адкрывае
Старт сёмы “Літаратурны”
На гэтым старце вучні павінны адгадаць назву твора і аўтара па прапанаваных урыўках.
	Урывак з твора
	Назва твора
	Аўтар

	Як матулька, вярба
Хіліць голаў над ім.
І глядзяцца кусты Пышным верхам сваім.
	Ручэй
	Якуб Колас

	Чарнела неба ад хмар, шумеў голым веццем узлесак, стыла шэрая далячынь. Доўга яшчэ ляцела на ветры тое яе запытанне, і нема крычала матчына сэрца ад нясцерпнае раны вайны.
	Незагойная рана
	Васіль Быкаў

	Песня рвецца і ліецца
На раздольны, вольны свет.
Але хто яе пачуе?
Можа, толькі сам паэт.
	Маёвая песня
	Максім Багдановіч

	Затое адну пацеху мае яна, якая гоіць раны, адна надзея – гэта ядыны сын яе Лаўрук. Во хто сядзіць у яе грудзях, як верабей у цёплым гняздзе.
	На Каляды к сыну
	Змітрок Бядуля



 Старт восьмы “Адным словам” 
Назавіце адным словам .
1. Найлепшы вынік, дасягнуты ў спорце.(Рэкорд)
2. Кароткі вывад са сказанага.(Рэзюмэ)
3. Той, хто правіць тэкст.(Рэдактар)
4. Той, хто іграе ў тэніс.(Тэнісіст)
5. Установа, якая ставіць спектаклі.(Тэатр)
6. Апарат, з дапамогай якога вядуць размову на адлегласці.(Тэлефон)
7. Першае выступленне артыста на сцэне.(Дэбют)
8. Спрэчка па якім-небудзь пытанні. (Дэбаты)
Старт дзявяты “Музыка яднае”
Кожная каманда, праслухаўшы музычную кампазіцыю, павінна назваць яго выканаўцу.
Падвядзенне вынікаў. Узнагароджанне пераможцаў.

